
“YASHIL” IQTISODIYOTGA O‘TISH ORQALI 
IQTISODIY SAMARADORLIKNI OSHIRISH 

YO‘NALISHLARI
Kudratov Rizo Turdibayevich 

Samarqand davlat veterinariya meditsinasi, 
chorvachilik va biotexnologiyalar universiteti 

Iqtisodiyot va menejment kafedrasi katta o‘qituvchi, 
iqtisodiyot fanlari nomzodi

Annotatsiya: Dunyoda yashil iqtisodiyotga o‘tish tobora kengayib bormoqda. Yashil iqtisodiyotga o‘tishda jamiyatimizga 
yangi texnologiyalar va innovatsiyalar kirib kelib, bizdan yangicha yondashuvlar va kreativlik bilan ishlashni talab etmoqda. 
Bunga o‘tishni asosiy katta omillaridan biri chiqindilarni boshqarish va ulardan samarali foydalanish bo‘ladi. Chiqindilarni 
to‘g‘ri boshqarib biz ekologiya va yerni ifloslanishini oldini olgan holda, inson salomatligiga va iqtisodiy o‘sishga erishamiz. 
Mazkur maqolada ushbu mavzudagi muammolar o‘rganilib yechim va takliflar beriladi.

Kalit soʻzlar: yashil iqtisodiyot, yashil o‘sish, yashil iqtisodiyot strategiyasi, chiqindilarni qayta ishlash, qattiq maishiy 
chiqindilar, barqaror rivojlanish.
Abstract: The transition to a green economy is becoming more and more widespread in the world. In the transition to a 
green economy, new technologies and innovations have entered our society, requiring us to work with new approaches 
and creativity. One of the major drivers of this shift will be waste management and efficient use. By properly managing 
waste, we achieve human health and economic growth while preventing environmental and land pollution. In this article, 
the problems of this topic are studied, solutions and suggestions are given.

Key words: green economy, green growth, waste processing, solid household waste, sustainable development.
Аннотация: Во всём мире наблюдается активный переход к зелёной экономике. Этот процесс сопровождается 
внедрением новых технологий и инноваций, которые требуют от общества новых подходов и креативного 
мышления. Одним из ключевых факторов перехода к зелёной экономике является эффективное управление 
отходами и их рациональное использование. Правильное управление отходами позволяет предотвратить 
загрязнение окружающей среды и почвы, сохранить здоровье населения и способствовать экономическому 
росту. В данной статье рассматриваются актуальные проблемы в этой области, а также предлагаются конкретные 
решения и рекомендации.

Ключевые слова: зелёная экономика, зелёный рост, стратегия зелёной экономики, переработка отходов, твёрдые 
бытовые отходы, устойчивое развитие.

K I R I S H
Bugungi kunda dunyo bo‘yicha “yashil” iqtisodiyot samaradorligini baholaydigan Global “yashil” iqtisodiyot 

indeksi (Global Green Economy Index – GGEI) hamda “Yashil” o‘sish indeksi (Green Growth Index – GGI) kabi 
xalqaro reyting ko‘rsatkichlari keng qo‘llanilmoqda. Keyingi keng qo‘llanilib kelinayotgan ko‘rsatkich “Yashil” 
o‘sish indeksi (GGI) hisoblanadi. “Yashil” o‘sish indeksi 4 ta maqsadli yo‘nalish, 16 ta kategoriyalar hamda 
36 ta indikatorlardan iborat bo‘lib, doimiy tarzda hamda barcha davlatlarni qamragan holda yuritib kelinadi. 
“Yashil” o‘sish indeksiga ko‘ra, Shvetsiya, Daniya, Chexiya va Germaniya kabi mamlakatlar eng yuqori “yashil” 
o‘sish ko‘rsatkichlariga ega. Eng quyida esa Zimbabve, Jazoir, Nigeriya va Niger kabi Afrika mamlakatlari o‘rin 
egallagan. MDH davlatlari ichida Gruziya, Markaziy Osiyo mintaqasida Qirg‘iziston mazkur reyting bo‘yicha 
yuqori o‘rindagi ko‘rsatkichlarni qayd etgan. O‘zbekiston Osiyo davlatlari ichida 33-o‘rinda qayd etilgan. 
Mamlakatning mazkur indeksda “Ijtimoiy qamrov” (Social inclusion) hamda “Tabiiy kapital himoyasi” (Natural 
capital protection) ko‘rsatkichlari nisbatan yaxshiroq bo‘lsa, “Resurslardan samarali va barqaror foydalanish” 
(Efficient and sustainable resource use), “Yashil” iqtisodiy imkoniyatlar (Green economic opportunities) 
yo‘nalishdagi ko‘rsatkichlarni yanada yaxshilash imkoniyati mavjud.[7]

Yashil iqtisodiyotga o‘tish butun dunyo bo‘ylab dolzarb muammo hisoblanganligi va hozirgi kunda katta 
e’tibor qaratilayotganligi bois O‘zbekiston Respublikasida ushbu soha ahamiyatga molik yo‘nalishlardan biri, 
deb qaralmoqda. Butun dunyoda bo‘lganidek O‘zbekistonda qattiq maishiy chiqindilar bilan bog‘liq ishlarni 
amalga oshirish masalasi dolzarb hisoblanadi. Chiqindilar ekologik xavfsizlikka va fuqarolar sog‘lig‘iga tahdid 
soluvchi muammoga aylanmoqda. Ular atrof-muhitga, xususan yer resurslari, yer usti va osti suvlari, o‘rmonlar 

va boshqa o‘simliklar, shuningdek, hayvonlarning yashash muhiti, havo muhiti va atrof-muhitning boshqa 
obyektlari hamda tarkibiy qismlariga salbiy ta’sir ko‘rsatadi.

Hisob-kitoblarga ko‘ra[2], O‘zbekiston Respublikasida qattiq maishiy chiqindilarning hosil bo‘lishining yillik 
hajmi prognozi 14 – 14,5 mln tonna atrofida baholanadi. Aholining o‘rtacha 1,5 foizga ko‘payish sur’atini hisobga 
olganda esa, ushbu ko‘rsatkich 2028-yilga kelib 16 – 16,7 mln tonnaga yetishi mumkin.

M A V Z U G A  O I D  A D A B I Y O T L A R  S H A R H I
Yashil iqtisodiyot – ekologik xavflarni va ekologik tanqislikni kamaytirishga qaratilgan va atrof-muhitni 

buzmasdan barqaror rivojlanishni maqsad qilgan iqtisodiyot. U ekologik iqtisodiyot bilan chambarchas bogʻliq, 
lekin asosan siyosiy termin sifatida foydalaniladi. [7]

Yashil iqtisodiyot deganda, inson hamda yer yuzidagi barcha tirik mavjudotlar hayoti va sog‘lig‘i uchun 
zarur bo‘lgan tabiat resurslarini, atrof-muhit va ekologiyani bir butun yaxlit holda nafaqat saqlab qolish, balki uni 
yanada yashillashtirib, boyitib, ishlab chiqarish va xizmat ko‘rsatish sohalarini rivojlantirish, takomillashtirishni 
amalga oshirishga asoslangan iqtisodiy munosabatlarni yangicha yo‘nalishda tizimli tashkil etish tushuniladi. [4]

Yashil iqtisodiyot - bu ekologik xavfsizlikni ta’minlagan holda iqtisodiy o‘sishni qo‘llab-quvvatlash modelidir. 
Ushbu yondashuv energetika, sanoat, qishloq xo‘jaligi va boshqa sohalarda resurslardan oqilona foydalanishni 
va atrof-muhitni himoya qilishni o‘z ichiga oladi. [8]

“Yashil iqtisodiyot”ga o‘tishning asosiy maqsadi - iqtisodiy o‘sishni ta’minlash va investitsiyalar bilan bir 
vaqtda atrof-muhit sifati va ijtimoiy inklyuzivlikni oshirishdan iborat. [3]

T A D Q I Q O T  M E T O D O L O G I YA S I
Ushbu tadqiqotda “yashil” iqtisodiyot tushunchasining mohiyati tahlil qilinib, dunyo mamlakatlarining 

“yashil” iqtisodiyoti barqaror suratlarda o‘sib borayotgan ko‘rsatkichlari solishtirilgan va o‘rganilgan. Shuningdek, 
xalqaro tashkilotlar, mutaxassislarning energetik resurslar ishlab chiqarish va iste’mol qilish, qayta tiklanuvchi 
energiya manbalari yaqin istiqboldagi prognozlari solishtirilib, o‘rganilgan.

T A H L I L  V A  N A T I J A L A R 
Oʻzbekistonda har yili 14 million tonnaga yaqin chiqindi hosil boʻlib, bu mamlakat uchun jiddiy ekologik 

muammodir. Yaqin vaqtgacha bu hajmning atigi 4-5% qayta ishlangan, bu esa atrof-muhitga salbiy taʼsir 
koʻrsatgan. Chiqindi poligonlarida hosil boʻlgan 7 million tonnadan ortiq issiqxona gazlari va 43 ming tonna 
zaharli filtratlar atmosferaga chiqib, tuproqqa singib, aholi salomatligi va mamlakat ekotizimiga xavf tugʻdirdi. 
Chiqindilarni qayta ishlash tarmogʻini rivojlantirishni ragʻbatlantirish uchun davlat tomonidan soliq imtiyozlari 
va preferensiyalar berildi. 2022-yil avgust oyidan boshlab chiqindilarni toʻplash, olib chiqish, saralash va qayta 
ishlash bilan shugʻullanuvchi korxonalar 2026-yil 1-yanvarga qadar foyda soligʻi va ijtimoiy soliq boʻyicha soliq 
yukining 1 foizgacha pasaytirilishidan foydalanadi. Sanitar tozalash xizmatlari uchun toʻlovning 5 foizi miqdorida 
majburiy ajratmalar bekor qilindi, bu sohani xususiy investitsiyalar uchun yanada jozibador qiladi.Chiqindilarni 
qayta ishlash bilan shugʻullanuvchi tadbirkorlar ham davlat kafolatiga, kreditlar summasining 50 foizigacha 
qoplashga va kreditlar boʻyicha foiz stavkalarini qoplashga umid qilishlari mumkin. Kafillikning maksimal miqdori 
2,5 mlrd soʻmni tashkil etadi. Ushbu chora-tadbirlar chiqindilarni qayta ishlash sohasida kichik va oʻrta biznesni 
rivojlantirishni ragʻbatlantirish, yangi ish oʻrinlarini yaratish va iqtisodiy oʻsishni ragʻbatlantirishga qaratilgan.

1-rasm. Chiqindilarni qayta ishlashning afzalliklari.

Bugungi kunda mamlakatimizda chiqindilar bilan bog‘liq ishlarni amalga oshirish tizimining rivojlanishiga 
to‘sqinlik qilayotgan asosiy muammolar quyidagilarda namoyon bo‘ladi:

sohaga oid normativ-huquqiy hujjatlar takomillashtirilmagan va xalqaro me’yorlarga muvofiq emas;
qishloq aholi punktlarida maishiy chiqindilarni to‘plash va olib chiqib ketish bo‘yicha xizmatlar yetarli 

darajada ta’minlanmagan va mazkur xizmatlar olis qishloq aholi yashash punktlarida deyarli mutlaqo mavjud 
emas;

sohada infratuzilma qoniqarsiz holatda;
soha davlat miqyosida ham, xususiy sektor darajasida ham yetarlicha moliyalashtirilmaydi;
sohada davlat-xususiy sheriklik yetarlicha rivojlanmagan;
ko‘rsatilayotgan xizmatlar uchun aholining to‘lov intizomi past darajada;
sohada jamoatchilik ishtiroki past darajada;
sohada xususiy sektorning ishtiroki yetarli emas;
aholining ekologik madaniyati yetarli darajada rivojlanmagan.
Ushbu mavjud muammolarni hal etish uchun quyidagilarni amalga oshirish maqsadga muvofiq, deb 

hisoblaymiz:
sohadagi qonunchilik bazasini takomillashtirish;
sanitariya jihatidan tozalash sohasini takomillashtirish;
chiqindilarni utilizatsiya qilish va qayta ishlash sohasini takomillashtirish;
sohaga iqtisodiy mexanizmlarni tatbiq etgan holda, maxsus chiqindilarni to‘plash va qayta ishlash usullarini 

joriy etish;
sohada narxlarni shakllantirish tizimini takomillashtirish;
sohaga investitsiyalarni jalb qilish uchun sharoitlar yaratish;
resurs salohiyatini oshirish;
ekologik madaniyat tizimini rivojlantirish;
sohada kadrlar salohiyatini oshirish.
Chiqindilar bilan bog‘liq ishlarni amalga oshirish tizimini rivojlantirish quyidagi asosiy yo‘nalishlarni amalga 

oshirish bilan bog‘liq:
normativ-huquqiy bazani takomillashtirish;
infratuzilmani takomillashtirish;
chiqindilar hosil bo‘lishining oldini olish va kamaytirish;
chiqindilarni qayta ishlash va energetik foydalanish;
poligonlar sonini va maydonini optimallashtirish.

X U L O S A  V A  T A K L I F L A R
Bugungi kundagi dolzarb ekologik xavflarni inobatga olib, resurslarni boshqarish tizimini qayta ko‘rib 

chiqish, energiya manbalaridan oqilona foydalanish, texnologik modernizatsiyani jadallashtirish rivojlanishning 
o‘rta va uzoq istiqboldagi tempini belgilab beradi. Xorij mamlakatlarining yashil energetika tizimini rivojlantirib 
borayotganligi, energiya ishlab chiqarish hajmlarining misli ko‘rilmagan darajada ulkan ekanligi hamda 
erishilayotgan yutuqlar Yevropa mamlakatlari modeli hamda janubiy-sharqiy Osiyo mamlakatlari modellarining 
milliy “yashil” iqtisodiyot modeliga mavjud imkoniyatlar ko‘lamidan kelib chiqib joriy etilishi maqsadga muvofiq.

Fikrimizcha, “yashil” iqtisodiyotni rivojlantirishda quyidagi takliflar o‘rinli bo‘ladi:
Iqlim o‘zgarishlarining qayta tiklanuvchi energiya manbalariga ta’sirini o‘rganish hamda yaqin va uzoq 

istiqboldagi natijalarni prognozlash.
Atrof-muhit muhofazasiga oid chora tadbirlarning zamonaviy mexanizmlarini ishlab chiqish va joriy etish.
Qayta tiklanuvchi energiya manbalari hisobidan olingan energiyani saqlash texnologiyalarini rivojlantirish.
Elektromobillar ishlab chiqarishni joriy etish, texnologiya va ehtiyot qismlarni mahalliylashtirish.
Sug‘orish texnologiyalarini zamonaviylashtirishni jadallashtirish.
“Yashil” iqtisodiy hududlar reytingini joriy etish va yuqori ko‘rsatkichli hududlarni rag‘batlantirish 

chora-tadbirlari rejasini ishlab chiqish.

